
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

                                                             ՈՐՈՇՈՒՄ

<__>   -------------------- 2011 թվական  N __ Ն

ՀԱՅԱՍՏԱՆԻ ԵՐԻՏԱՍԱՐԴԱԿԱՆ ՀԻՄՆԱԴՐԱՄԻՆ

ԳՈՒՅՔ ՆՎԻՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 12-Ի N 589-Ն 

ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

   Ղեկավարվելով Հայաստանի Հանրապետության քաղաքացիական օրենսգրքի 594-րդ հոդվածով և հիմք ընդունելով Հայաստանի երիտասարդական հիմնադրամի գրությունը՝ Հայաստանի Հանրապետության կառավարությունը որոշում է.

1. Հայաստանի Հանրապետության կրթության և գիտության նախարարության <<Կրթական ծրագրերի կենտրոն>> ծրագրերի իրականացման գրասենյակին ամրացված 2 միավոր և <<Հայաստանի Հանրապետության Վայոց Ձորի մարզպետարանի աշխատակազմ>> պետական կառավարչական հիմնարկի հաշվեկշռում գտնվող 1 միավոր տրանսպորտային միջոցները (այսուհետ՝ գույք), համաձայն հավելվածի, նվիրել Հայաստանի երիտասարդական հիմնադրամին (այսուհետ՝ հիմնադրամ):

2. Հայաստանի Հանրապետության կրթության և գիտության նախարարին և Հայաստանի Հանրապետության Վայոց Ձորի մարզպետին՝ երկամսյա ժամկետում Հայաստանի Հանրապետության օրենսդրությամբ սահմանված կարգով ապահովել որոշման 1-ին կետում նշված հավելվածում ընդգրկված գույքի հանձնման-ընդունման աշխատանքների կատարումը։

3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ որոշման հավելվածում ընդգրկված գույքի հանձնման-ընդունման աշխատանքների ավարտից հետո մեկամսյա ժամկետում հիմնադրամի հետ կնքել նվիրատվության պայմանագիր՝ դրանում նախատեսելով, որ հիմնադրամը պարտավորվում է իր միջոցների հաշվին վճարել տրանսպորտային միջոցների պետական հաշվառման հետ կապված՝ Հայաստանի Հանրապետության օրենսդրությամբ սահմանված գումարներն ու տուրքերը:

4. Ուժը կորցրած ճանաչել Հայաստանի Հանրապետության կառավարության 2011 թվականի մայիսի 12-ի <<Պետական գույքն օտարելու մասին>> N 589-Ն որոշումը:

Հավելված

Հաստատված է

ՀՀ կառավարության 2011 թվականի 

_____________ –ի  N____Ն  որոշման

Ց Ա Ն Կ

Հայաստանի երիտասարդական հիմնադրամին նվիրվող
3 միավոր տրանսպորտային միջոցների 

	Հ/Հ
	Տրանսպորտային միջոցի անվանումը
	Պետհամարանիշը
	Թողարկման տարեթիվը 
	Գնահատված արժեքը /դրամ/

	ՀՀ կրթության և գիտության նախարարության <Կրթական ծրագրերի կենտրոն>  ծրագրերի իրականացման գրասենյակ

	1.
	ՄԻՑՈՒԲԻՇԻ  PAJERO 2.8
	002 ԼՍ 64
	2004 
	7839000

	2.
	ԳԱԶ-3102-121
	336 ՕԼ 64 
	2005
	2020000

	ՀՀ Վայոց Ձորի մարզպետարանի աշխատակազմ

	3.
	TOYOTA LAND CRUISER 4.2
	918 LL 11
	2003
	8806000


      * Օտարալեզու <PAJERO> և <TOYOTA LAND CRUISER> անվանումները պայմանավորված են Հայաստանի Հանրապետության կրթության և գիտության նախարարության <Կրթական ծրագրերի կենտրոն> ծրագրերի իրականացման գրասենյակի և Հայաստանի Հանրապետության  Վայոց Ձորի մարզպետարանի կողմից ներկայացված տրանսպորտային միջոցների անձնագրերով:

	1. <Հայաստանի երիտասարդական հիմնադրամին գույք նվիրելու և Հայաստանի Հանրապետության կառավարության 2011 թվականի 
մայիսի 12-ի N589-Ն որոշումը ուժը կորցրած ճանաչելու մասին>

ՀՀ կառավարության որոշման նախագծի հիմնավորում

	1.
	Անհրաժեշտությունը

	
	   Հայաստանի երիտասարդական հիմնադրամի գործադիր տնօրենը 12.07.2011թ. N01.03/552 գրությամբ դիմել  է ՀՀ կառավարությանն առընթեր պետական գույքի կառավարման վարչություն /այսուհետ վարչություն/՝ տեղեկացնելով, որ հիմնադրամը ծավալում է ակտիվ գործունեություն երիտասարդության շրջանում՝ իրականացնելով տարաբնույթ ծրագրեր: Այդ ծրագրերի զգալի մասը անցկացվում է մարզերում, ինչպես նաև ԼՂՀ-ում։ Հաշվի առնելով նշվածը հիմնադրամի տնօրենը խնդրում է հիմնադրամին նվիրել՝ Toyota, Mitsubishi մակնիշի 2 ամենագնաց և Գազ 31 մակնիշի տրանսպորտային միջոցներ: 
   ՀՀ կառավարության 12.05.2011թ. N589-Ն որոշմամբ ՀՀ կրթության և գիտության նախարարության <Կրթական ծրագրերի կենտրոն> ծրագրերի իրականացման գրասենյակին ամրացված՝ Միցուբիշի մակնիշի և ԳԱԶ-31 մակնիշի տրանսպորտային միջոցները ներկայացվել էին օտարման՝ աճուրդով: Հաշվի առնելով այն հանգամանքը, որ <Աճուրդի կենտրոն> ՊՈԱԿ-ի կողմից վերոնշյալ տրանսպորտային միջոցների աճուրդով վաճառքի նախապատրաստական գործընթացը դեռևս չի սկսվել, այն ժամանակավորապես կասեցվել է, և, ղեկավարվելով Հայաստանի Հանրապետության քաղաքացիական օրենսգրքի 594-րդ հոդվածի և <<Իրավական ակտերի մասին>> ՀՀ օրենքի 71 հոդվածի դրույթներով՝ նախապատրաստվել ու շահագրգիռ մարմիններին կարծիքի է ներկայացվել <Հայաստանի երիտասարդական հիմնադրամին գույք նվիրելու և ՀՀ կառավարության 2011թ. մայիսի 12-ի N589-Ն որոշումն ուժը կորցրած ճանաչելու մասին>  ՀՀ կառավարության որոշման նախագիծը:

	2.
	 Ընթացիկ իրավիճակը և խնդիրները

	
	Գույքի գնահատումները կատարվել են ՀՀ կառավարության 1998 թվականի մարտի 27-ի N209 որոշմամբ սահմանված կարգով 2011 թվականի հունվարի 19-ի և հունիսի 28-ի դրությամբ:

Առաջարկվում է ՀՀ կառավարության որոշման նախագծի հավելվածում ընդգրկված, Հայաստանի Հանրապետության կրթության և գիտության նախարարության <Կրթական ծրագրերի կենտրոն> ծրագրերի իրականացման գրասենյակին ամրացված և ՀՀ Վայոց Ձորի մարզպետարանի հաշվեկշռում գտնվող տրանսպորտային միջոցները նվիրել Հայաստանի երիտասարդական հիմնադրամին:

Գույքն ունի 70 տոկոս և ավելի մաշվածք:

	3.
	Տվյալ բնագավառում իրականացվող քաղաքականությունը 

	
	Հայաստանի երիտասարդական հիմնադրամի գործունեության արդյունավետության բարձրացում։ 

	4.
	 Կարգավորման նպատակը և բնույթը 

	
	ՀՀ կառավարության սույն որոշման նախագծի ընդունման նպատակը՝ ինչպես ՀՀ մարզերում այնպես էլ ԼՂՀ-ում Հայաստանի երիտասարդական հիմնադրամի կողմից իրականացվող ծրագրերին պետական օժանդակության ցուցաբերումն է: 

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության պետական գույքի կառավարման քաղաքականության վարչության կողմից 

	6.
	Ակնկալվող արդյունքը

	
	Հայաստանի երիտասարդական հիմնադրամի կողմից իրականացվող ազգանվեր ծրագրերի խթանումը: 

	7.
	 Այլ տեղեկություններ

	
	---------------------- 

	
	


	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Հայաստանի երիտասարդական հիմնադրամին գույք նվիրելու և ՀՀ կառավարության 2011թ. մայիսի 12-ի N589-Ն որոշումն ուժը կորցրած ճանաչելու մասին>  ՀՀ կառավարության որոշման նախագծի ընդունման կապակցությամբ պետական և ՏԻՄ բյուջեներում եկամուտների էական ավելացում չի նախատեսվում: 


	3. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունման արդյունքում ուժը կորցրած կճանաչվի  ՀՀ կառավարության 2011թ. մայիսի 12-ի N589-Ն որոշումը:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------------------------------------------------------------------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	----------------------------------------------------------------------------------------------------------------


	5. Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը 
	Առարկության, առաջարկության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	ՀՀ ֆինանսների նախարարություն
	28.07.2011թ.

թիվ 
3/4.3-2/82364-11
	Առաջարկում են. հիմք ընդունելով «ՀՀ 2011 թվականի պետական բյուջեի մասին» ՀՀ օրենքի 11-րդ հոդվածի 4-րդ կետը՝ Նախագծով նախատեսված գույքը Հայաստանի երիտասարդական հիմնադրամին ոչ թե նվիրել, այլ հանձնել վարձակալության` հաշվարկված վարձակալական վճարները թողնելով նշված հիմնադրամի տնօրինությանը, որպես Հայաստանի Հանրապետության կողմից հիմնադրամում կատարվող կամավոր գույքային վճար:


	Հաշվի առնելով այն, որ հիմնադրամին է նվիրվում շարժական գույք, ընդամենը 3 միավոր տրանսպորտային միջոց, ինչպես նաև այն, որ  ՀՀ կառավարության մի քանի որոշումներով /մասնավորապես, 14.04.2011թ. թիվ 375-Ն/ հիմնադրամներին է նվիրաբերվել շատ ավելի արժեքավոր գույք, գույքի վարձակալությամբ տրամադրումը հիմնադրամին գտնում ենք ոչ նպատակահարմար: 
	-

	ՀՀ արդարադատության նախարարություն
	16,08,2011թ. 

թիվ 5050-11
	Նախագիծն անհրաժեշտ է Հայաստանի Հանրապետության արդարադատության նախարարություն ներկայացնել «Իրավական ակտերի մասին»  Հայաստանի Հանրապետության օրենքի 28-րդ, 31-րդ հոդվածների պահանջներին համապատասխան,  մասնավորապես, անհրաժեշտ է ներկայացնել նաև ՀՀ  տարածքային կառավարման նախարարության, ՀՀ կրթության և գիտության նախարարության, ՀՀ Վայոց Ձորի  մարզպետարանի  կարծիքները
	Ընդունելի է: Նախագիծը կներկայացվի կարժիքի նաև պետական կառավարման համապատասխան մարմիններին:
	


